
ᑐᓴᕈᑎᓕᕆᓂᕐᒧᑦ ᐱᓇᓱᐊᕐᕕᒃ  
  

ᐱᓇᓱᐊᕐᓂᕕᓂᕐᓂᒃ ᑐᓴᕐᑎᓯᐅᑎᒃ  
ᑏᓯᒻᐸ 2024-ᒥᒃ ᕕᕈᐊᕆ 2025-ᒧ 

 
  
ᑐᓴᕈᑎᓕᕆᓂᕐᒧᑦ ᐱᓇᓱᐊᕐᕕᒃ ᐱᓇᓱᐊᖃᑎᓕᒃ ᑲᒪᔨᒻᒪᕆᐅᑉ ᐊᓪᓚᕕᖓᓂᒃ ᐊᓯᖏᓐᓂᓗ ᐱᓇᓱᐊᕐᕕᓂᒃ ᐸᕐᓀᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᓗ ᐱᓇᓱᐊᕐᓂᓂᒃ ᖃᐅᔨᕙᓪᓕᐊᑐᐃᓐᓇᕈᑎᑦᓴᓂᒃ ᑲᑎᕕᒃ ᓄᓇᓕᓕᒫᑉ ᑲᕙᒪᖓᑕ 
ᐱᓇᓱᐊᕐᑕᖏᓐᓂᒃ, ᐱᔾᔪᔨᔭᖏᓐᓂᒃ ᖃᓄᐃᓘᕐᑎᐅᓂᖓᓂᓪᓗ ᐱᐅᓯᐅᒥᑎᑦᓯᓂᕐᒧᑦ ᖃᓄᐃᖕᖏᓯᐊᕐᓂᖏᑦᑕ 
ᓄᓇᕕᒻᒥᐅᑦ.  ᑐᓴᕈᑎᓕᕆᓂᕐᒧᑦ ᐱᓇᓱᐊᕐᕕᒃ ᓴᖑᐊᕐᓯᓲᖑᕗᖅ ᐃᓗᑦᓯᖓᓂᒃ ᑐᓴᕐᑕᐅᔭᕆᐊᓖᑦ ᑕᕝᕘᓇ ᐊᓪᓚᕕᒻᒥ 
ᓯᓚᑖᒎᕐᑐᑎᒍᓪᓗ ᐊᕐᖁᑎᐅᓲᑦ.  ᐃᑲᔪᕐᓯᓲᖑᔪᒍᑦ ᓇᐅᓕᒫᓄᑦ ᐃᓚᒌᒍᓯᐅᔪᓂᒃ, ᖃᕆᑕᐅᔭᑎᒍᑦ ᓄᐃᑦᓯᓂᕐᓂᒃ 
ᐊᓯᖏᓐᓂᓗ ᐱᔪᑦᓴᐅᔮᕈᑎᓅᓕᖓᔪᓂᒃ ᖃᓄᐃᓘᕐᓂᓂᒃ ᑕᒫᓂᓕᒫᖅ ᓄᓇᕕᒻᒥ, ᐱᔭᕆᐊᑭᓪᓕᐅᒥᑎᑦᓯᓲᖑᑦᓱᑕᓗ 
ᑐᓴᕋᕐᓴᓂᐊᕐᓂᓅᓕᖓᔪᓂᒃ ᑲᑎᕕᒃ ᓄᓇᓕᓕᒫᑉ ᑲᕙᒪᖓᑕ ᐱᔾᔪᔨᒍᑎᖏᓐᓂᒃ ᐱᓂᐊᕐᓂᖏᓐᓄ.  ᑐᓴᕈᑎᓕᕆᓂᕐᒧᑦ 
ᐱᓇᓱᐊᕐᕕᒃ ᑐᑭᒧᐊᕐᑎᓯᓲᖑᒻᒥᔪᖅ ᐱᖓᓱᐃᓕᕿᖓᔪᓂᒃ ᐅᖃᐅᓯᐅᑉ ᐁᑉᐱᐅᑎᖏᓐᓅᓕᖓᔪᓂᒃ ᑐᓵᔨᓅᓕᖓᔪᓂᓪᓗ, 
ᑲᔪᓯᒣᓐᓇᑐᓂᓪᓗ ᐊᖑᒻᒪᑎᑎᑦᓯᒋᐊᓂᐅᔪᓂᒃ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᓇᐅᓕᒫᓄᑦ ᖃᕆᑕᐅᔭᒃᑰᕈᑎᖏᓐᓂᒃ, 
ᐱᓇᓱᒃᑏᓗ ᖃᕆᑕᐅᔭᑎᒍᑦ ᐱᑐᑦᓯᒪᐅᑎᒍᑎᖓᓂᒃ, ᓄᓇᓕᒫᓄᓪᓗ ᑕᑯᑦᓴᐅᓲᑎᒍᑦ ᖃᕆᑕᐅᔭᕐᑎᒎᕐᑐᓂᒃ 
ᐊᔾᔨᒌᖕᖏᑐᓂᒃ ᐱᑐᕝᕕᐅᔪᓂᒃ.  
 
1. ᑐᓴᕈᑎᓕᕆᓂᕐᒨᓕᖓᔪᑦ ᖃᓄᐃᓘᕐᓂᕕᓃᑦ - ᐃᓗᓐᓀᓄᑦ  

 ᐅᓂᒃᑲᐅᓯᖓ ᐱᕙᓪᓕᐊᓂᕐᒧᑦ ᐊᑐᐃᓐᓇᕈᕐᑎᕆᓂᖅ ᑕᑯᔭᐅᔪᑦᓴᐅᓂᕐᒧᑦ ᕿᒥᕐᕈᒋᐊᓪᓚᓂᖅ ᓯᕗᓂᐊᒍᑦ-
ᐊᕐᕌᒎᑉ ᑲᑎᕕᒃ ᓄᓇᓕᓕᒫᑉ ᑲᕙᒪᖓ ᓄᓇᕕᒻᒥ ᐳᓖᓯᓕᕆᓂᕐᒧᑦ ᐊᕐᕌᒍᑕᒫᕐᓯᐅᑏᑦ ᑐᓴᕐᑎᓯᐅᑎᖏᑦ 
ᐱᔭᕇᕐᓯᒪᓕᕐᑐᑦ.  ᑐᓴᕐᑎᓯᐅᑏᑦ ᐅᖃᐅᓯᐅᑉ ᐁᑉᐱᐅᑎᖓᓅᔭᕐᑌᑦ ᐊᓪᓚᖑᐊᕐᓯᒪᓂᖏᓪᓗ 
ᐃᓂᓪᓚᖓᐅᓯᖏᑦ ᐊᒥᓱᐃᓕᕐᕿᖓᔪᑦ ᑐᓴᕐᑎᓯᐅᑏᑦ ᐱᕙᓪᓕᐊᔪᑦ.  ᓄᓇᒻᒥ ᐳᓖᓯᓄᑦ 2022 
ᑐᓴᕐᑎᓯᐅᑎᖓ ᐊᓪᓚᖑᕐᑎᑕᐅᓯᒪᓕᕐᑐᖅ ᓄᐃᑎᑕᐅᓯᒪᓕᕐᓱᓂᓗ, ᐳᓖᓯᓄᓪᓗ 2023-ᓂᑕᖅ ᑐᓴᕐᑎᓯᐅᑎᒃ 
ᓂᕆᐅᒋᔭᐅᔪᖅ ᐱᔭᕇᕐᑕᐅᓛᕆᐊᖓ ᑖᒃᑯᓇᓂ ᑕᕐᕿᐅᓚᖓᔫᓐᓂ ᒪᕐᕉᓂ.  ᐊᓪᓚᓯᒪᔪᖕᖑᑕᐅᓂᖏᑦ, 
ᖃᕆᑕᐅᔭᑎᒍᓪᓗ ᓂᕕᖕᖓᑕᐅᓂᖏᑦ ᐁᑦᑐᑑᑎᒋᔭᐅᓂᖏᓪᓗ ᐊᑑᑎᕐᖃᒦᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ 
ᐊᕐᕌᒍᑕᒫᕐᓯᐅᖏᑦᑕ ᑐᓴᕐᑎᓯᐅᑎᖏᑦ ᐱᔭᕇᕐᑕᐅᓛᕐᑐᑦ ᑖᒃᑯᓇᓂ ᑕᕐᕿᓂ ᙯᔪᓂ.  

 ᑭᖑᓪᓕᖓ ᓄᐃᑎᑕᐅᔪᖅ ᓄᓇᕕᒻᒥ ᓂᐲᑦ, ᓄᓇᓕᓕᒫᑎᒍᑦ ᑐᓴᕋᑦᓭᑦ ᐊᑐᐊᒐᕗᑦ, ᐊᓪᓚᖑᐊᕐᑕᐅᓯᒪᓕᕐᑐᖅ 
ᓄᐃᑎᑕᐅᓯᒪᓕᕐᓱᓂᓗ, ᑐᕌᕐᓂᖃᕐᓱᓂ ᓄᓇᓖᑦ ᑲᕙᒫᐱᖓᓂ ᐁᑦᑐᑐᐃᓂᕆᓲᖓᑕ ᐅᓪᓗᖓ ᓄᖕᖑᐊᓂᖓᓚᒃ 
ᕕᕈᐊᕆᒥ.  ᓄᓇᕕᒻᒥ ᓂᐲᑦ ᑕᑯᓐᓇᑕᑐᐊᖃᑫᓐᓇᑐᑦ ᓄᐃᑕᕕᓂᕐᓂᒃ ᓄᓇᓕᓕᒫᑎᒍᑦ ᑲᑎᒪᔩᑦ 
ᑲᑎᒪᓂᖏᓐᓂ ᐊᓯᖏᓐᓂᓗ ᑐᓴᕐᑕᐅᔪᑦᓴᔭᓂ ᐃᑲᔪᕐᓯᓚᖓᔪᓂ ᓄᓇᕕᒻᒥᐅᓂᒃ ᑐᑭᓯᑦᓯᐊᓂᐊᖁᓪᓗᒋᑦ 
ᓴᐳᒻᒥᓂᕐᒥᒃ ᐱᔾᔪᔨᒍᑎᓂᓪᓗ ᐱᕕᑦᓴᖃᕐᑎᑕᐅᔪᓂᒃ ᓄᓇᓕᓕᒫᒥᑦᑕ ᑲᕙᒪᖓᓄᑦ.  

 ᑐᓴᕈᑎᓕᕆᓂᖅ ᐱᓇᓱᐊᖃᑎᓕᒃ ᐊᓯᖏᓐᓂᒃ ᑲᑎᕕᒃ ᓄᓇᓕᓕᒫᑉ ᑲᕙᒪᖓᑕ ᐱᓇᓱᐊᕐᕕᖏᓐᓂᒃ 
ᐊᔾᔨᒌᖕᖏᑐᓂᒃ ᐱᒋᐊᕐᑎᑕᐅᒪᔪᓂᒃ, ᐃᓚᐅᑎᓪᓗᒋᑦ: 

o ᐱᕙᓪᓕᐊᑎᑦᓯᓂᕐᒥᒃ ᓄᑖᓂᒃ, ᐊᔾᔨᒌᓕᕐᑎᓯᒪᔪᓂᒃ ᐊᑐᕐᑕᐅᓲᓂᒃ ᑲᑎᕕᒃ ᓄᓇᓕᓕᒫᑉ ᑲᕙᒪᖓᑕ 
ᑕᕐᓴᖓᓄᑦ ᓄᓇᓖᑦ ᖃᓄᐃᓘᕐᑎᓯᓂᖏᓐᓄᑦ ᑕᑯᑦᓴᐅᑎᑦᓯᓱᑎᒃ, ᐱᓇᓱᒐᑦᓴᓂᓪᓗ ᑕᑯᑦᓴᐅᑎᑦᓯᓃᑦ, 
ᖃᓄᐃᓘᕐᓃᑦ ᓇᓗᓀᒃᑯᑌᑦ ᓴᕝᕕᒥᐅᑌᑦ, ᐱᓇᓱᐊᕐᕕᐅᔫᓪᓗ ᐊᑦᓯᕌᕐᑕᐅᓂᖏᑦᑕ ᓇᓗᓀᒃᑯᑕᖏᑦ 

o ᐊᔾᔨᖏᑦ ᐱᖕᖑᐊᑏᑦ ᓄᓇᕕᒃ-ᑯᐯᒃ 2024 ᐅᑭᐅᕐᑕᑐᒥ ᐅᑭᐅᒥ ᐱᖕᖑᐊᓂᕐᔪᐊᕆᓚᐅᔭᖓᑕ 
ᐊᔾᔨᖑᐊᖁᑏᑦ ᑲᑎᕐᓱᓯᒪᔪᑦ ᒪᓂᔭᐅᖕᖑᓱᒃᑐᑦ ᑖᑦᓱᒧᖓ ᑲᑎᒪᓂᐅᓚᖓᔪᒧᑦ ᓄᓇᓕᓕᒫᑦ ᑲᑎᒪᔨᖏᓐᓄᑦ  

o ᓯᕗᓂᐊᒍᑦ ᐱᓇᓱᐊᕐᓂᖅ ᐱᕙᓪᓕᐊᒥᔪᖅ ᑕᒪᑦᓱᒧᖓ ᐊᑭᑐᔪᕐᒥᐅᖑᓂᕐᒧᑦ ᐊᑭᓂᒃ 
ᐃᑭᓪᓕᒋᐊᕆᓂᕐᒨᓕᖓᓂᕐᒧᑦ ᖃᐅᔨᒪᔭᐅᑎᑦᓯᓂᕐᒧᑦ ᑐᓴᐅᒪᔭᐅᑎᑦᓯᓂᖅ ᐃᓚᖃᕐᓱᓂ 
ᐊᓪᓚᖑᐊᕐᑕᐅᑎᑦᓯᒋᐊᓪᓚᓂᕐᒥᒃ, ᓇᓗᓇᖕᖏᑑᑎᓪᓗᒍ ᒪᓕᑦᑕᐅᒍᓐᓇᓲᖑᓗᑎᒃ ᑐᓴᕐᑕᐅᔪᑦᓴᔦᑦ ᖃᓄᕐᓗ 
ᐊᑑᑎᔭᐅᓲᖑᒻᒪᖔᑕ ᑕᕐᕋᓕᔮᕌᐲᑦ.  ᐊᕗᖓᐅᓕᒋᐊᓪᓚᓗᓂ ᐱᕙᓪᓕᐊᑎᑦᓯᓂᑦᓴᖅ ᐅᑕᕐᕿᔪᖅ 
ᖃᓄᐃᑦᑑᓂᑦᓴᐅᔫᑉ ᐊᓯᔾᔨᓂᑦᓴᖏᓐᓂᒃ ᐊᖏᖃᑎᒌᒍᑕᐅᕉᑕᕆᔪᓂᒃ ᑖᒃᑯᐊᓗ ᑲᕙᒪᖓ ᑯᐯᒃᑯᑦ  

o ᐱᓇᓱᐊᖃᑎᒌᓐᓂᖅ ᑖᒃᑯᐊᓗ ᓇᐅᓕᒫᓄᑦ ᐃᓕᒪᓇᕐᑌᓕᓂᕐᒨᓕᖓᓂᕐᒧᑦ ᐱᓇᓱᐊᕐᕕᖓᓗ ᑖᒃᑯᓂᖓ 
ᑕᑯᑦᓴᐅᑎᑦᓯᒍᑎᑦᓭᑦ ᖃᓄᐃᑦᑑᓂᑦᓭᑦ ᓄᐃᑌᓐᓇᒍᑎᑦᓴᖏᓐᓂᒃ ᓄᓇᓕᐅᑉ ᑲᕙᒫᐱᖏᑦᑕ 
ᐃᓕᒪᓇᕐᑐᒦᑦᑎᑕᐅᑐᐃᓐᓇᕆᐊᖃᕐᓂᖏᑦ ᖃᓂᒪᑦᓱᑎᒃ ᑎᕆᒐᓐᓂᐊᓄᑦ  

o ᐊᒥᓱᐃᓕᕿᖓᑦᓱᑎᒃ-ᑐᓴᕋᑦᓴᓕᕆᓂᕐᒧᑦ ᖃᐅᔨᒪᑎᑦᓯᓂᖏᑦᑕ ᑐᓴᐅᒪᔭᐅᑎᑦᓯᓂᖅ ᑖᓐᓇᓗ ᑲᑎᕕᒃ 
ᓄᓇᓕᓕᒫᑉ ᖃᕙᒪᖓᑕ ᐱᖁᔭᓕᕆᓂᕐᒧᑦ ᐱᓇᓱᐊᕐᕕᖓ ᑐᑭᓯᓐᓇᑎᑦᓯᓱᓂ ᐱᔾᔪᔨᒍᑎᓂᒃ 
ᓴᐳᒻᒥᓂᕐᒧᓗ ᐊᑐᐃᓐᓇᐅᔪᓂᒃ ᑖᒃᑯᓄᖓ ᐱᓗᑲᑦᑕᕕᓂᕐᓄ ᐱᖁᔭᒥᒃ ᓯᖁᒥᑦᓯᔪᓄᑦ, ᐊᒻᒪᓗᒋᐊᓪᓚᒃ 
ᓄᓇᓕᒻᒥ ᐃᓚᐅᓕᕐᑎᓯᓂᕐᒥᒃ ᓴᐳᒻᒥᓂᖅ ᑖᒃᑯᓄᖓ ᐱᖁᔭᒥᒃ ᓯᖁᒥᑦᓯᔪᕕᓂᕐᓄᑦ  

o ᐱᓇᓱᐊᖃᑎᖃᕐᓱᓂ ᐱᓇᓱᕝᕕᖓᑕ ᓄᑕᐅᓯᓕᕐᑕᑐᐃᑦ ᐱᑦᓴᖃᕐᓂᒧᑦ ᑕᒪᑦᓱᒥᖓ ᓄᓇᓖᑦ ᑲᕙᒫᐱᖏᑦ 
ᑐᖕᖓᕕᖃᕐᓗᓂ ᖃᐅᔨᒪᔭᐅᑎᑦᓯᓂᕐᒧᑦ-ᐱᕈᕐᓭᓂᕐᒥᒃ ᑐᓴᐅᒪᔭᐅᑎᑦᓯᓂᕐᓂᒃ ᓴᐳᒻᒥᓂᐊᕐᓗᒍ 
ᑲᔪᓯᓕᕐᑎᑕᐅᓂᖓ ᑖᑦᓱᒪ 2021-2027 ᐃᒋᑦᑕᑯᐃᑦ ᐊᐅᓚᑕᐅᓂᖏᑦᑕ ᐸᕐᓀᓂᕐᒨᓕᖓᔪᖅ. ᑕᒪᓐᓇ 
ᐃᓚᓕᒃ ᑐᓴᕈᑎᖃᕐᓂᒨᓕᖓᔫᑉ ᐸᕐᓀᓂᖓᓂᒃ ᐅᒃᑯᐃᓯᓂᕐᒧᑦ ᑖᑦᓱᒥᖓ ᓯᓚᒥᒃ ᓱᒃᑯᓭᖕᖏᑐᒥᒃ-
ᐃᓪᓘᔪᒥᒃ ᑰᒃᔪᐊᒥ  

o ᐃᓱᒪᓯᐅᕆᓂᖅ ᐃᓄᑐᙯᑦ ᑲᑎᒪᔨᖏᓐᓂᒃ ᑐᖕᖓᕕᒋᑦᓱᒍ ᐊᑑᑎᔪᖅ ᐃᓄᑐᙯᑦ ᑕᑯᒋᐊᕐᕕᐅᒍᓐᓇᓂᕐᒥᒃ 
ᐃᓗᓕᓕᒻᒥᒃ.  ᓄᑖᖅ ᒪᓕᑦᑕᐅᔪᑦᓴᖅ ᓄᐃᑕᑎᑦᓯᔪᖅ ᐊᕗᖓᐅᓕᔪᒥᒃ ᐃᑲᔪᕐᓯᓂᕐᒥᒃ ᑕᕝᕙᖓᑦ 
ᐱᓇᓱᐊᕐᕕᖓᑕ ᓄᓇᓕᓕᒫᑎᒍᑦ ᓄᓇᓕᒻᒥᓗ ᐱᕙᓪᓕᐊᑎᑦᓯᓂᕐᒧᑦ ᓄᓇᕕᒻᒥᓗ 
ᐃᓗᓯᓕᕆᔨᒻᒪᕆᒃᑯᖏᓐᓂᒃ.  ᓂᕆᐅᒋᔭᐅᔪᖅ ᑖᒃᑯᐊ ᐃᓗᓕᖏᑦ ᑕᑯᒥᓇᕐᑐᓕᐅᕐᑕᐅᒪᓂᖓᓗ 
ᐱᔭᕇᕐᑕᐅᓛᕆᐊᖓ ᐊᕐᕌᒎᑉ ᕿᑎᖓᓂ, ᐊᔾᔨᖏᓪᓗ ᖃᐅᔨᒋᐊᕐᕕᓴᐅᑉ ᐊᓪᓚᓯᒪᔫᑉ ᐁᑐᑑᑎᐅᒐᔭᕐᓱᓂ 
ᐃᓄᑐᖃᕐᓄᑦ ᐃᓗᓐᓇᖏᓐᓂ ᓄᓇᓕᓐᓂ 14-ᓂ ᐅᐱᖕᖓᖅ-ᐅᑭᐊᒥ 2025   

o ᓴᐳᒻᒥᓂᖅ ᐊᑌᓐᓇᑐᕐᑎᒍᑦ ᐱᓇᓱᒐᑦᓴᓕᕆᓂᕐᒧᑦ ᐱᓇᓱᐊᕐᕕᒃ ᓄᐃᑦᓯᓂᕐᒥᒃ ᑕᑯᑦᓴᐅᑎᑦᓯᓂᕐᒥᒃ 
ᐊᒥᓱᐃᓕᕐᕿᓂᒃ ᐱᒋᐊᕐᑎᑕᐅᒪᔪᓂᒃ, ᐃᓚᐅᑎᓪᓗᒍ ᓴᓇᔩᑦ ᐱᒋᐅᕐᓴᑎᑕᐅᓂᖏᑦ, ᐅᒃᑯᐃᒋᐊᓕᕐᕿᓂᖅ 
ᐃᓅᓱᒃᑐᐃᑦ/ᐅᕕᒃᑫᑦ ᐱᓇᓱᒐᑦᓴᓕᕆᓂᕐᒧᑦ ᐱᔾᔪᔨᕕᒃ ᓄᓇᕕᒻᒥ ᐱᔾᔪᔭᐅᔪᑦᓭᑦ ᐱᔾᔪᔨᕕᖓᑕ 
ᐊᓪᓚᕕᖓ, ᐱᒋᐊᕐᑎᑕᐅᓗᓂᓗ ᐃᓱᒪᐅᑉ ᐃᓕᓐᐊᓂᕐᒥᒃ ᐊᔪᐃᓐᓇᓂᕐᒥ ᐅᓪᓗᖁᑎᖃᕐᓂᓄᑦ 
ᑐᓴᐅᒪᔭᐅᑎᑦᓯᓂᖅ  

o ᑕᕝᕙᓂ ᐅᓪᓗᓂ, ᑐᓴᕈᑎᓕᕆᓂᕐᒨᓕᖓᔪᖅ ᐱᓇᓱᐊᕐᓂᖃᓚᐅᔪᖅ ᐃᒣᓪᓗᐊᑲᓴᑦᑐᓂᒃ 150 
ᑐᑦᓯᕋᐅᑎᓂᒃ ᐅᖃᐅᓯᐅᑉ ᐁᑉᐱᐅᑎᖓᓅᔭᕐᑐᓴᓂᒃ ᑐᓵᔨᖃᕐᓂᒧᓪᓗ ᐱᔾᔪᔨᓂᑦᓴᓄᑦ, ᐅᖓᑖᓄᑦ 
ᕿᑎᕐᖃᖓᓄᑦ ᐃᑭᓐᓂᓭᑦ ᑖᒃᑯᐊ ᑐᑦᓯᕋᐅᑏᑦ ᐊᐅᓚᑕᐅᓚᐅᔪᑦ ᐊᓪᓚᕕᑦᑎᓂ ᑐᓵᔨᑐᖃᒋᓕᕐᑕᑎᓐᓄᑦ. 
ᑲᔪᓯᔪᒍᑦ ᐱᓇᓱᐊᓚᖓᓂᕐᒥᒃ ᐱᐅᓯᐅᒥᑎᑦᓯᓂᕐᒥᒃ ᑐᓵᔨᖃᕐᓂᒨᓕᖓᔪᐃᑦ ᐱᔾᔪᔨᓂᕐᓂᒃ, 
ᐃᓚᐅᑎᓪᓗᒋᑦ ᒫᓐᓇᓂᑌᑦ ᐃᓚᒋᐊᕈᑎᐅᓚᐅᕐᑐᑦ ᑕᒪᑦᓱᒧᖓ ᐊᓪᓚᓯᒪᔪᑦ ᐊᑐᐃᓐᓇᐅᔪᓄᑦ 
ᐱᔪᓐᓇᓯᐊᕐᑐᓄᓪᓗ ᐃᓄᒃᑎᑐᑦ ᑐᓵᔨᐅᓲᓄᑦ, ᐋᕐᕿᒋᐊᕆᒋᐊᑦᓯᐊᓃᑦ ᑕᒪᑦᓱᒧᖓ ᐃᒻᒥᓂᕐᓱᓱᑎᒃ 
ᐅᖃᐅᓯᐅᑉ ᐁᑉᐱᐅᑎᖓᓅᔦᓂᕐᒧᑦ ᐱᔾᔪᔨᓂᕐᓄᑦ ᑖᒃᑯᓄᖓ ᐱᓇᓱᐊᕐᕖᑦ ᐱᔾᔪᔭᐅᔪᓄᑦ 
ᓄᐃᑕᑎᑦᓯᓯᐊᕐᓂᓴᐅᓗᑎᒃ ᐅᖃᐅᓯᐅᑉ ᐁᑉᐱᐅᑎᖓᓅᔦᓂᕐᒨᓕᖓᔪᒥᒃ, ᐊᖏᓂᕐᓴᑎᒍᓪᓗ 
ᑲᒪᒋᔭᖃᒋᐊᖃᕐᓂᒥᒃ ᑕᒪᑦᓱᒧᖓ ᐆᖄᔪᓂᒃ ᐅᖃᐅᓯᐅᑉ ᐁᑉᐱᐅᑎᖓᓅᔦᓃᑦ ᐱᔾᔪᔨᓂᕐᓄᑦ ᑖᒃᑯᓄᖓ 
ᐳᕐᑐᓂᕐᓴᓄᑦ ᑲᑎᕕᒃ ᓄᓇᓕᓕᒫᑦ ᑲᕙᒪᑕ ᐱᓇᓱᐊᕐᕕᖏᓐᓄᓗ.  

2. ᑕᒃᑰᓈᕐᓂᕙᓪᓗᓂᖅ (ᓇᐅᓕᒫᓄᑦ) ᑐᓴᕋᕐᓴᓅᓕᖓᓂᕐᒧᑦ ᑐᓴᕐᑕᐅᑎᑦᓯᓂᖅ  

  
ᑕᕙᓂ ᐅᓪᓗᓂ, ᐱᓇᓱᐊᕐᕕᒃ ᑐᑭᒧᐊᕐᑎᓯᓚᐅᕐᑐᖅ ᐊᑐᐃᓐᓇᕈᕐᑎᕆᓂᕐᓂᒃ ᐁᑦᑐᑐᐃᓂᓪᓗ ᑐᓴᕋᕐᓭᑦ 
ᑕᑯᔭᑦᓴᐅᓛᕐᑐᓄᑦ ᑌᒫᒻᒪᕆᒃ ᑐᓴᕐᑕᐅᖃᑦᑕᓚᐅᕐᑐᓄᑦ ᓄᓇᓕᒻᒥ ᐊᑐᐊᒐᕐᓄᑦ ᑐᓴᕐᕋᑦᓴᓄᑦ 
ᓈᓚᐅᑎᒃᑰᓂᕖᓃᓪᓗ.  

▪ “ᑕᕝᕙᓃᓐᓂᖅ ᐱᑐᑦᓯᒪᓂᕐᒧᑦ ᐃᓕᖕᓄᑦ” – ᐃᓱᒪ ᓄᐃᑦᓯᔪᖅ 2025 ᐃᓕᓐᓂᐊᕕᒻᒥ ᐊᔪᐃᓐᓇᓂᕐᒧᑦ 
ᐅᓪᓗᐃᑦ (ᕕᕈᐊᕆ 7) 

▪ ᐊᓕᐊᓲᑎᖃᕐᓂᖅ ᐱᕈᕐᓭᓂᕐᒧᑦ ᐱᕕᑦᓴᐅᔪᓂᓪᓗ – ᑲᑎᕕᒃ ᓄᓇᓕᓕᒫᖕ ᑲᕙᒪᖓ ᐅᖃᐅᓯᓕᒃ 
ᐅᒃᑯᐃᑕᐅᒋᐊᓕᕐᕿᓚᖓᓂᒃ ᐃᓅᓱᒃᑐᐃᑦ/ᐅᕕᒃᑫᑦ ᐱᓇᓱᒐᑦᓴᓕᕆᓂᕐᒧᑦ ᐱᔾᔪᔨᕕᖓᑕ ᓄᓇᕕᒻᒥ 
ᐱᔾᔪᔨᔦᑦ ᐱᔾᔪᔨᕕᖓᓂᒃ (ᕕᕈᐊᕆ 6) 

▪ ᓄᑖᑦ ᑲᑎᕕᒃ ᓄᓇᓕᓕᒫᑉ ᑲᕙᒪᖓᑕ ᑲᑎᒪᔨᖏᑦ ᑎᒃᑯᐊᓯᔪᑦ ᑎᒥᐅᔪᓄᑦ ᑲᑎᒪᔨᐅᓂᐊᕐᑎᓗᒋᑦ 
ᑐᑭᑖᕐᓂᖃᕐᓱᑎᓪᓗ (ᑏᓯᑉᐸ 4) 

▪ ᑲᑎᕕᒃ ᓄᓇᓕᓕᒫᑉ ᑲᕙᒪᖓ-ᒪᑭᕝᕕᒃ ᑲᑐᔾᔨᓱᑎᒃ ᐅᖃᕐᓂᒋᒃ ᑕᒪᑦᓱᒧᖓ ᓄᐃᑕᐅᕙᓪᓕᐊᓂᑦᓴᖓᓄᑦ 
ᓄᓇᕕᒻᒥ ᓇᐅᓕᒫᓄᑦ ᐃᓕᒪᓇᕐᑐᒦᑦᑎᓯᑦᑌᓕᓂᕐᒧᑦ ᑲᑎᒪᔨᖏᓐᓂᒃ - ᑐᕌᕐᑐᖅ ᐃᓄᐃᑦ ᓄᓇᓕᒻᒥ-
ᑭᐅᓂᐅᓗᓂ ᐳᓖᓯᓕᕆᓂᕐᒥᒃ ᐱᒋᐊᕐᓂᖃᓗᓂ (ᓅᕕᒻᐸ 28) 

▪ ᕿᐊᓪᑕ ᓯᓅᐹᓪ ᓂᕈᐊᕐᑕᐅᒋᐊᓕᕐᕿᑐᖅ ᐊᖓᔪᕐᖄᑉ ᐃᓄᖓᓄᑦ ᑲᑎᕕᒃ ᓄᓇᓕᓕᒫᖕ ᑲᕙᒪᖓᓄᑦ 
(ᓅᕕᒻᐸ 25) 

ᑲᒪᔨ ᐱᓇᓱᐊᖃᑎᓕᒃ ᑲᒪᔨᒻᒪᕆᐅᑉ ᐊᓪᓚᕕᖓᓂᒃ ᐳᕐᑐᓂᓴᐅᓱᓂ ᐊᔪᖀᒋᐊᕐᑎᒧᓪᓗ ᑐᑭᒧᐊᕐᑎᓯᓂᐊᕐᓱᑎᒃ 
ᐊᐱᕐᓲᔭᕐᓂᓂᒃ ᑖᒃᑯᓄᖓ ᑐᓴᕋᑦᓴᓂᐊᕐᓂᒧᑦ ᓄᐃᑎᑕᐅᔪᓂᒃ ᐊᖓᔪᕐᖄᑉ ᕿᐊᓪᑕ ᓯᓅᐹᓪ ᐊᓯᖏᓐᓄᓗ 
ᑲᑎᕕᒃ ᓄᓇᓕᓕᒫᑉ ᑲᕙᒪᖓᑕ ᐅᖃᕐᑎᖏᓐᓄᑦ ᑖᒃᑯᓇᓂ ᓰᐲᓰ ᑕᕐᕋᒥ ᑐᑦᑕᕕᒃ, ᓄᓇᒃᓯᐊᑦ 
ᑐᓴᕋᕐᓴᓕᕆᔨᖏᑦ, ᒍᐃᒍᐃᑎᑐᓪᓗ ᓰᐲᓰ ᑕᕐᕋᒥᐅᑦ ᓂᐱᖓᓗ.  

ᐊᕗᖓᐅᓕᒋᐊᓪᓚᑎᓪᓗᒍ, ᑲᒪᓇᓱᓲᖑᔪᒍᑦ ᑕᒃᑰᓈᕐᓂᕙᓪᓗᓂ ᓇᐅᓕᒫᓄᓪᓗ ᑐᓴᕋᑦᓴᓂᐊᕐᓃᑦ ᓄᐃᑎᑕᐅᔪᑦ 
ᐱᒻᒪᕆᐅᑦᓱᑎᒃ ᑲᑎᕕᒃ ᓄᓇᓕᓕᒫᑉ ᑲᕙᒪᖓᓄᑦ, ᐱᕕᑦᓴᖃᕐᑎᓯᑦᓱᑎᓗ ᓄᐃᓕᐅᒥᔭᕐᑐᓂᒃ 
ᓀᓪᓕᑎᕐᓯᒪᔪᓂᒃ ᑖᒃᑯᓄᖓ ᓄᓇᓕᓕᒫᑎᒍᑦ ᑲᑎᒪᔨᖏᓐᓄᑦ, ᓄᓇᓖᑦ ᑲᕙᒫᐱᖏᓐᓄᑦ, ᑲᑎᕕᒃ ᓄᓇᓕᓕᒫᑉ 
ᑲᕙᒪᖓᑕ ᐱᓇᓱᐊᕐᕕᖏᓐᓄᓗ.  

 

3. ᓇᐅᓕᒫᓄᑦ ᖃᕆᑕᐅᔭᑎᒎᕐᓂᖅ, ᖃᕆᑕᐅᔭᑎᒎᑦ ᑕᑯᑦᓴᐅᑎᑦᓯᕕᒃ ᐱᓇᓱᒃᑏᓗ ᖃᕆᑕᐅᔭᕐᕕᖓ 
ᐱᓇᓱᕝᕕᒥᑕ  

ᑐᓴᕈᑎᓕᕆᓂᖅ ᐱᓇᓱᐊᖃᑎᖃᓲᖅ ᑖᒃᑯᓂᖓ ᐱᓇᓱᕝᕕᐅᔪᓂᒃ ᑕᒪᒃᑯᓂᖓ ᐃᓚᐅᑎᑦᓯᓂᕐᑎᒍᑦ, 
ᐱᔭᕆᐊᑭᑦᑑᓱᑎᒃ ᐊᑐᐊᕋᑦᓴᓕᓐᓂᒃ ᓈᒻᒪᓈᕐᑐᓂᓪᓗ ᓂᕕᖕᖓᑕᐅᒪᔪᓂᒃ ᑕᒪᒃᑯᓂᖓ ᑐᓴᕐᑕᐅᔭᕆᐊᓕᓐᓂᒃ 
ᖃᕆᑕᐅᔭᒎᒍᑎᑦᑎᓂ, ᓇᐅᓕᒫᑎᒍᑦ ᖃᕆᑕᐅᔭᕐᑎᒎᕐᑐᓂ ᐱᓇᓱᒃᑏᓗ ᐱᓇᓱᕝᕕᒥᑕ ᖃᕆᑕᐅᔭᑎᒍᑦ 
ᑐᓴᐅᒪᖃᑎᒌᕝᕕᖓᑕ.  ᑕᕝᕙᓃᓐᓂᒥᓂ: 

▪ ᑐᓴᕈᑎᓕᕆᓂᖅ ᓄᐃᑦᓯᓯᒪᔪᑦ ᐅᖓᑖᓄᑦ 30 ᐊᑐᐃᓐᓇᐅᔪᐃᑦ ᓄᑖᑦ ᐱᓇᓱᒉᑦ ᑲᑎᕕᒃ ᓄᓇᓕᓕᒫᑉ 
ᖃᕆᑕᐅᔭᕐᕕᖓᓂ ᓇᐅᓕᒫᑦ ᖃᕆᑕᐅᔭᕐᕕᖓᒍᓪᓗ; ᓄᐃᑦᓯᒥᑦᓱᑎᓪᓗ ᐊᓪᓚᓯᒪᔪᓂᒃ ᓄᓇᓕᓕᒫᑦ 
ᑲᑎᒪᔨᖏᑦᑕ ᖃᓄᐃᓘᕐᓂᖏᓐᓂᒃ, ᓯᓚᓐᓂᐅᑎᓅᓕᖓᔪᓂᓪᓗ ᑐᓴᕐᑕᐅᓴᐅᑎᒋᒋᐊᓕᓐᓂᒃ, ᑲᑎᕕᒃ 
ᓄᓇᓕᓕᒫᑉ ᑲᕙᒪᖓ ᐱᓇᓱᒃᑎᖏᑦᑕ ᕿᑎᖕᖑᓂᕐᒨᓕᖓᔪᑦ ᐊᓕᐊᓲᑏᑦ, ᑕᒫᓃ ᖃᕆᑕᐅᔭᕐᒨᓕᖓᔪᑦ 
ᐱᔾᔪᔨᓂᖓᓅᓕᖓᔪᖅ, ᓱᑲᑦᑐᒥᓪᓗ ᖃᕆᑕᐅᔭᕐᑎᒎᕐᓂᒧᑦ ᐱᑐᕝᕕᖏᑦ ᑕᒪᐅᖓ ᐅᖓᕙᒦᑦᑐᓄᑦ 
ᓄᓇᓕᓐᓄᑦ, ᓄᓇᕕᒻᒥ ᓂᐲᑦ ᐱᒋᐊᕐᑎᑕᐅᓂᖓ, ᓄᓇᓖᑦ ᑲᕙᒫᐱᒃᑯᑦ ᐃᒪᕐᑐᓂᖏᑦᑕ 
ᓇᐅᑦᓯᑐᕐᑕᐅᓂᖏᑦᑕ ᐊᖑᒻᒪᑎᑎᑦᓯᒋᐊᕈᑏᑦ, ᓄᓇᕕᒻᒥᓗ ᐳᓖᓯᓕᕆᓂᕐᒧᑦ ᐃᓂᕐᕋᑎᑦᓯᓂᖓ.  

 ᑕᕝᕙᓂ ᐅᓪᓗᓂ, ᓇᐅᓕᒫᓄᑦ ᑐᓴᕋᑦᓴᓂᐊᕐᓂᒧᑦ ᐱᓇᓱᒃᑎᒃ ᐃᓚᐅᓚᐅᔪᖅ ᐊᒥᓱᐃᓂ ᑕᕐᕋᓕᔮᕈᑎᐊᐲᑦ 
ᐱᕙᓪᓕᐊᑎᑕᐅᓂᖏᑦᑕ ᐱᓇᓱᐊᕐᓂᖏᓐᓄᖅ, ᐃᓚᐅᑎᓪᓗᒍ ᐊᑑᑎᔭᕕᓃᑦ ᓅᕕᒻᐸᒥ ᑲᑎᒪᔩᑦ ᑲᑎᒪᓂᖓ, 
ᒥᖕᖑᐃᓯᕐᕖᑦ ᐊᕐᕌᒍᕐᑕᓂᖏᑦ 20-ᓂᒃ ᓇᓪᓕᐅᓂᕐᓯᐅᑕᐅᓂᖏᑦ ᐊᓕᐊᓲᑕᐅᓂᖏᑦ, ᐊᑌᓐᓇᓂᐊᕐᑐᒥᒃ 
ᐱᓇᓱᒐᑦᓴᓕᕆᓂᕐᒧᑦ ᐱᓇᓱᐊᕐᓂᐅᔪᑦ, ᖃᔭᕐᑐᓂᕐᒥᒃ ᑕᑯᑦᓴᐅᑎᑦᓯᓂᖅ ᓄᓇᓖᑦ ᑲᕙᒫᐱᖏᑦᑕᓗ ᐃᒋᑦᑕᑯᓂᒃ 
ᐊᐅᓚᑦᓯᓂᕐᒨᓕᖓᔫᑉ ᐱᕙᓪᓕᐊᔭᐅᓂᖓ.  

 ᐱᓇᓱᐊᕐᕕᒃ ᑲᔪᓯᔪᖅ ᐅᖄᖃᑎᖃᕐᓂᒥᒃ ᐊᓯᖏᓐᓂᒃ ᑲᑎᕕᒃ ᓄᓇᓕᓕᒫᑉ ᑲᕙᒪᖓᑕ ᐱᓇᓱᐊᕐᕕᖏᓐᓂᒃ 
ᑕᒪᑦᓱᒪ ᓄᑖᑉ ᓇᐅᓕᒫᓄᑦ ᑐᓴᕋᕐᓴᑎᒎᕐᓂᐅᑉ ᒪᓕᒐᓂᒃ.  ᑐᕌᒐᔪᖅ ᓄᐃᑦᓯᒐᔭᕐᓂᒧᑦ 
ᐱᔭᕆᐊᑭᑦᑐᐊᐱᒻᒥᒃ ᒪᓕᒐᑦᓴᒥᒃ ᒪᓕᒐᓴᐅᔪᓂᒃ ᓱᕐᖁᐃᓯᐊᑎᑦᓯᒐᔭᕐᑐᒥᒃ ᓇᐅᓕᒫᓄᑦ ᑐᓴᕋᑦᓴᑎᒎᕐᓂᐅᑉ 
ᓴᓇᕐᕈᑎᖏᓐᓂᒃ ᐱᕕᑦᓴᐅᔪᓂᓪᓗ ᓄᐃᑕᑎᑕᐅᑦᓯᐊᒪᖔᑕ ᖃᐅᔨᓴᔭᐅᑎᑦᓯᓃᑦ ᑐᓵᔭᐅᑎᑕᐅᓂᖏᓐᓄᑦ, 
ᑖᒃᑯᐊᓗ ᐱᓇᓱᐊᕐᕖᑦ ᐊᑐᕐᓗᑎᒃ ᓇᐅᓕᒫᓄᑦ ᑐᓴᕋᑦᓴᑎᒎᕐᓂᐅᔪᓂᒃ ᓲᓱᑦᓴᓯᐊᕐᓂᑎᒍᑦ, 
ᐱᔭᐅᒍᓐᓇᓇᑦᓯᐊᓂᕐᑎᒍᑦ ᑕᑯᑦᓴᐅᓗᑎᒃ ᑐᓵᒍᒥᓇᕐᑎᓗᒋᓪᓗ ᓇᐅᒃᑯᑐᐃᓐᓇᖅ.  

▪ ᑐᓴᕈᑎᓕᕆᓂᖅ ᑲᔪᓯᔪᖅ ᓯᕗᒧᐊᕐᑎᓯᓂᕐᒥᒃ ᑕᒪᑦᓱᒥᖓ ᑕᑯᑦᓴᐅᑎᑦᓯᒍᑎᑖᕐᑕᐅᒋᐊᓪᓚᒍᑎᖓᓂᒃ   
ᑲᑎᕕᒃ ᓄᓇᓕᓕᒫᑉ ᑲᕙᒪᖔᑕ ᖃᕆᑕᐅᔭᒍᑎᖓᓂᒃ, ᐊᓪᓚᕕᑎᒍᓪᓗ ᑕᑯᑦᓴᐅᑎᑕᐅᒍᑎᖓᓂᒃ 
ᖃᕆᑕᐅᔭᑎᒍᑦ ᓇᐅᓕᒫᓄᓪᓗ ᑐᓴᕋᑦᓴᑎᒎᓂᒨᓕᖓᔪᐃᑦ ᐊᔾᔨᒌᖕᖏᑐᐃᑦ.  ᑲᔪᓯᒪᕗᒍᑦ 
ᐱᐅᓯᓖᒋᐊᓪᓚᒋᐊᒥᒃ ᖃᐅᔨᓴᖃᑦᑕᓗᒋᑦ ᓄᑖᖅ ᖃᕆᑕᐅᔭᒍᑎᐅᑉ ᓄᓇᖕᖑᐊᖑᔭᖓ 
ᐱᕙᓪᓕᐅᒥᑎᑦᓯᓂᕐᒧᑦ ᕿᓂᕐᓂᒥ, ᐱᓇᓱᐊᖃᑎᖃᕐᒥᔪᒍᑦ ᐱᓇᓱᐊᕐᕕᐅᔪᓂᒃ ᐱᔭᕇᒐᓱᐊᕐᓂᒧᑦ ᑌᒫᒻᒪᕆᒃ 
ᐋᕐᕿᓱᐃᒋᐊᓪᓚᓂᕐᒥᒃ ᑖᑦᓱᒥᖓ ᖃᕆᑕᐅᔭᕐᓂᐅᑉ ᐃᓗᓕᖓᓂᒃ.  ᑐᕌᒐᔪᖅ ᐱᐅᓯᐅᒥᑎᑦᓯᓂᕐᒥᒃ 
ᐱᑐᑦᓯᒪᓂᕐᒥᒃ, ᐊᑐᕈᓐᓇᓯᐊᓂᒥᒃ ᑕᑯᑦᓴᐅᑎᑦᓯᓂᕐᒥᓗ ᑖᒃᑯᓂᖓ ᐊᑐᕐᑐᒪᕆᐊᓗᓐᓂᒃ ᖃᕆᑕᐅᔭᑎᒍᑦ 
ᐱᑐᑦᓯᒪᐅᑎᓂᒃ ᑖᒃᑯᐊ ᐅᐯᓯᒪᔪᑦ ᐊᑑᑎᓯᒪᑦᓯᐊᓂᖏᑦ ᓈᒻᒪᓈᑦᓯᐊᓂᐊᕐᒪᑕ ᑐᑭᓯᓇᑦᓯᐊᓗᑎᓪᓗ.  

 

4.  ᑲᑎᕕᒃ ᓄᓇᓕᓕᒫᑉ ᑲᕙᒪᖓᑕ ᐱᓪᓗᑯᑦᑐᑎᒍᑦ ᐱᓂᐊᕐᓂᓕᕆᔨᖏᑦ ᓴᐳᒻᒥᔨᖏᓪᓗ  
 

▪ ᑖᒃᑯᓇᓂ ᐅᓪᓗᓂ, ᑲᒪᔨᒃ ᓄᐃᑦᓯᓚᐅᔪᖅ ᐸᕐᓀᒪᒍᑕᐅᔪᒥᒃ ᑲᒪᔨᒻᒪᕆᐅᑉ ᐊᓪᓚᕕᖓᓄᑦ 
ᐳᕐᑐᓂᕐᓴᓄᓪᓗ, ᐱᓇᓱᒃᑎᒧᓪᓗ ᓇᐅᓕᒫᒨᓕᖓᔪᒧᓪᓗ ᑐᓴᕈᑎᖃᕐᓂᒨᓕᖓᔪᓄᑦ ᑖᒃᑯᓇᓂ 
ᐅᖄᒍᑎᑦᐅᔪᓂᒃ:  

o ᑐᓴᕈᑎᖃᕐᓂᒨᓕᖓᓃᑦ ᐱᔭᕆᐊᑭᓪᓖᓱᓂ ᑲᑎᕕᒃ ᓄᓇᓕᓕᐹᑉ ᑲᕙᒪᖓᑕ ᑭᐅᒍᑎᖏᓐᓂᒃ 
ᐃᓂᓪᓚᑕᐅᒐᓱᐊᕐᓂᖓᓄᑦ ᓄᑖᑉ ᓄᓇᕕᒻᒥ ᓇᐅᓕᒫᓄᑦ ᐃᓕᒪᓇᕐᑌᓕᓂᕐᒨᓕᖓᓂᕐᒧᑦ 
ᑲᑎᒪᔨᑦᓴᓂᒃ.  

o ᑲᔪᓯᔪᑦ ᓂᕕᖕᖓᑕᐅᔪᑦ ᓈᒻᒪᓈᕐᓱᑎᒃ ᑐᓴᕐᑕᐅᔪᑦᓭᑦ ᓂᕈᐊᕐᓂᓅᓕᖓᔪᓄᑦ ᓂᕈᐊᕐᓂᕕᓃᓪᓗ 
2024-ᒥ ᓄᓇᓕᓐᓂ ᓂᕈᐊᕐᓂᕕᓃᑦ, ᐱᓗᐊᕐᑐᒥᒃ ᑲᕙᒫᐲᓐᓄᑦ ᐊᑑᑎᔪᕕᓂᕐᓄᑦ ᑭᖑᕙᕆᐊᕐᓂᓂᒃ  

o ᐱᓇᓱᒃᑎᓅᓕᖓᔪᑦ ᐱᓂᐊᕐᓂᓴᖓ ᐸᕐᓀᑕᐅᓂᖓ ᑕᒪᑦᓱᒧᖓ ᑕᓪᓕᒪᓄᑦ ᐅᓪᓗᓄᑦ ᑲᑎᕕᒃ 
ᓄᓇᓕᓕᒫᑉ ᑲᕙᒪᖓᑕ ᕿᑎᖕᖑᓂᕐᒨᓕᖓᔪᖅ ᑏᓯᒻᐸᒥ  

o ᐱᔭᕆᐊᑭᓪᓕᑎᕆᓂᖅ ᑲᑎᕕᒃ ᓄᓇᓕᓕᒫᑉ ᑲᕙᒪᖓᑕ ᐳᕐᑐᓂᕐᓴᓅᓕᖓᔪᓂᒃ ᐃᓚᒋᔭᐅᑦᓱᑎᒃ 
ᐱᖃᑎᒋᔭᖏᓐᓄᑦ  

o ᐱᓂᐊᕐᓂᓂᒃ ᐸᕐᓀᓂᕐᒧᑦ ᓴᐳᒻᒥᓂᖅ ᑖᑦᓱᒧᖓ ᐊᑌᓐᓇᑐᒧᑦ ᐱᓇᓱᒐᑦᓴᓕᕆᓂᕐᒧᑦ ᐱᓇᓱᐊᕐᕕᖓᑕ 
ᐃᓕᑕᕐᖁᑎᖏᑦᑕ ᑕᑯᑦᓴᐅᑎᑕᖏᓐᓂᒃ ᐃᓚᐅᑎᓪᓗᒍ ᐃᓱᒪ ᐃᓕᓐᓂᐊᕕᓐᓂᒃ ᐊᔪᐃᓐᓇᓂᕐᒧᑦ 
ᐅᓪᓗᐃᑦ, ᐃᓕᖓᒋᐊᓕᕐᕿᓂᖅ/ᐅᒃᑯᐃᒋᐊᓕᕐᕿᓂᕐᓗ ᐅᕕᒃᑫ/ᐃᓅᓱᒃᑐᑦ ᐱᓇᓱᒐᑦᓴᓕᕆᓂᕐᒨᓕᖓᔪᑦ 
ᓄᓇᕕᒻᒥ, ᐊᑌᓐᓇᑐᒥᒃ ᐱᓇᓱᒐᑦᓴᓕᕆᓂᕐᒧᑦ ᐱᓇᓱᐊᕐᕕᖓᑕ ᐱᓇᓱᐊᕐᑕᖏᑦᑕ ᖃᐅᔨᒪᔭᐅᑎᑦᓯᓂᖅ 
ᑕᑯᑦᓴᐅᑎᑕᐅᓂᐅᓛᕐᑐᖅ ᒪᓐᑐᔨᐊᓪᒥ  

▪ ᐱᓇᓱᓐᓂᖅ ᑲᔪᓯᔪᖅ ᐱᕙᓪᓕᐊᑎᑦᓯᓂᕐᒧᑦ ᑕᑯᑦᓴᐅᓱᓂ ᑭᓇᐅᓂᕐᒥᒃ ᐃᓕᑕᕐᖁᑎᖃᕐᓂᒧᓪᓗ ᒪᓕᒐᑦᓭᑦ 
ᐱᒐᓱᐊᕐᑐᓄᑦ ᑲᑎᕕᒃ ᓄᓇᓕᓕᒫᑉ ᑲᕙᒪᖓᑕ ᑕᕐᓴᖓᓄᑦ ᐱᓇᓱᐊᕐᕕᐅᔪᕐᑎᒍᓪᓗ ᑌᔭᐅᒍᓰᑦ ᐊᔾᔨᐅᒐᑎᓗ 
ᐃᓕᑕᕐᖁᑏᑦ ᐱᓇᓱᕝᕕᒪᕆᓐᓄᑦ ᒪᓂᔨᓂᕐᓄᑦ, ᓄᐃᑕᑎᑦᓯᓃᑦ ᑐᓴᕋᕐᓴᓄᓪᓗ ᒪᓂᖕᖓᕖᑦ.  
ᑐᓴᕐᑕᐅᔭᕆᐊᓕᓐᓅᓕᖓᔪᑦ ᐱᓇᓱᐊᕐᕕᓄᑦ ᓄᑖᓄᑦ ᒪᓕᒐᑦᓴᓄᑦ ᐊᑑᑎᓛᕐᑐᖅ 2025 ᐊᕐᕌᒍᖓᑕ 
ᕿᑎᖓᓂ.  

▪ ᑕᕝᕙᓂ ᐅᓪᓗᓂ, ᑲᒪᔨᒃ ᒪᓂᔨᓚᐅᕐᑐᖅ ᓄᑕᐅᓯᓕᕐᓯᒪᔪᒥᒃ ᑐᓴᕈᑎᖃᕐᓂᒨᓕᖓᔪᒥᒃ ᐃᓗᑦᓯᓴᖓᓂᒃ 
ᐃᓚᒋᔭᐅᔪᒥᒃ 2025 ᐱᓇᓱᐊᕐᓂᓴᓅᓕᖓᔪᒥᒃ ᑮᓇᔦᓪᓗ ᕿᒥᕐᕈᔭᐅᒋᐊᓪᓚᓂᖏᓐᓂᒃ ᑲᒪᔨᒻᒪᕆᐅᑉ 
ᐊᓪᓚᕕᖓᓂ ᐳᕐᑐᓂᕐᓴᓄᓪᓗ.  

 

ᐱᓇᓱᒃᑏᑦ ᑐᓴᕈᑎᓕᕆᓂᕐᒧᑦ ᐱᓇᓱᐊᕐᕕᖓᑕ – ᑭᖑᓪᓕᖓ ᒪᑉᐱᕋᐅᑉ  

ᐱᓇᓱᒃᑏᑦ  

 
  

ᐊᑎᖓ ᐃᓂᖓ ᖃᐅᔨᒋᐊᕐᕕᖅ 

ᑎᓃ ᐊᐸᑦ  ᑐᑭᒧᐊᕐᑎᓯᔨᒃ dabbott@krg.ca 
ᐱᑐᕝᕕᖓ 2250 

ᓴᒪ ᑳᓐ  ᑐᓴᕈᑎᓕᕆᓂᕐᒧᑦ ᑐᑭᒧᐊᕐᑎᓯᔨ  skhan@krg.ca  
ᐱᑐᕝᕕᖓ 6952 

ᕉᓯᐅ ᕙᓛᓐᓯᐅ  ᑐᓴᕈᑎᓕᕆᓂᕐᒧᑦ ᐱᓇᓱᒃᑎᒃ rvalencia@krg.ca  
ᐱᑐᕝᕕᖓ 2383 

ᔮᓐ ᐹᕐᓴᓘ  ᑐᓴᕈᑎᓕᕆᓂᕐᒧᑦ ᐱᓇᓱᒃᑎᒃ jbarcelo@krg.ca  
ᐱᑐᕝᕕᖓ 2400 

ᐸᐅᓗᓯ ᐸᐱᑲᑦᑐᒃ  ᑐᓵᔨᐅᓕᓂᓕᒃ ppapigatuk@krg.ca  
ᕌᐳᑦ ᑯᔩᓐᓕ  ᓇᐅᓕᒫᓄᑦ ᑐᓴᕐᑕᐅᓲᓄᓕᕆᔨ  rgreeley@krg.ca 

ᐱᑐᕝᕕᖓ 2386 
ᐋᔅᓕ ᐅᓓᓂᓕ-ᕓᓪ  ᐊᓪᓚᖑᐊᕐᓂᑎᒍᑦ ᐱᕙᓪᓕᐊᑎᑦᓯᔨ  aovail@krg.ca 

ᐱᑐᕝᕕᖓ 2351 
ᐱᓓᓪ ᐋ-ᒧᑕᑎ  ᖃᕆᑕᐅᔭᑎᒎᕐᑎᓯᔨᒻᒪᕆᒃ  balmuhtadi@krg.ca  

ᐱᑐᕝᕕᖓ 2284 
ᐃᓐᓄᓯᒪᖕᖏᑐᖅ ᑐᓴᕈᑎᓕᕆᓂᕐᒧᑦ ᐱᓇᓱᒃᑎᒃ  

